
YUNESKO bosh assambleyasining 32-sessiyasida Xorazm Maʻmun akademiyasining 1000-

yilligini nishonlash boʻyicha Qaror qabul qilindi. Bu qaror ajdodlarimizning jahon faniga qoʻshgan katta 

hissasi va obroʻ-eʻtiboridan dalolat beradi. 2004-yil 9-noyabrda Oʻzbekiston Respublikasi Vazirlar 

Mahkamasining ―Xorazm Maʻmun akademiyasining 1000-yilligini nishonlash toʻgʻrisida‖ gi Qarori 

qabul qilindi, keng nishonlandi. 

Oʻzbekiston oʻzining tarixiy boy ilmiy va madaniy meroslari bilan jahonda doimo yetakchi 

oʻrinda turgan. Jumladan, yurtimizda qadimdan astronomiya fani ancha rivoj topgan tabiiy fanlardandir. 

Yurtdoshlarimizning kashfiyotlari esa hozirgi kunda jahon fanining asl durdonalari hisoblanadi. 

―Islom olamining eng mashhur faylasufi va qomusiy allomasi hamda insoniyatning eng buyuk 

mutafakkirlaridan biri‖ degan unvonga sazovor boʻlgan Abu Ali ibn Sinoning hayoti va faoliyati 

avlodlarda alohida gʻurur va ehtirom tuygʻularini uygʻotadi. Ilmiy tadqiqot ishlarini 16 yoshida 

boshlagan bu ulugʻ zot oʻz umri davomida 450 dan ortiq asar yaratdi. Ularning aksariyati avvalo 

tibbiyot va falsafa, shuningdek, mantiq, kimyo, fizika, astronomiya, matematika, musiqa, adabiyot va 

tilshunoslik sohalariga bagʻishlangan. Leonardo da Vinchi, Mikelanjelo, Frensis Bekon va boshqa 

koʻplab olimlar avlodi uning asarlarini oʻqib, hayratga tushganlar. 

Biz doim gʻurur va iftixor bilan eʻtirof etamizki, tibbiyot tarixida eng mashhur boʻlgan, ―Tib 

qonunlari‖ deb atalgan oʻzining bebaho fundamental asari bilan Ibn Sino keyingi bir necha yuz yillar 

uchun tibbiyot fanlari taraqqiyotining asosiy yoʻnalishlarini oldindan belgilab berdi, hozirgi kunda ham 

oʻz dolzarbligini yoʻqotmagan amaliy tibbiyot va farmakologiya sohalarining eng muhim usullariga asos 

soldi. Bejiz emaski, bu kitob Yevropada XV asrda chop etilgan dastlabki kitoblardan biri boʻlgan va 

Yevropaning yetakchi universitetlarida qariyb 500-yil davomida tibbiyot ilmi ayni shu asar asosida 

oʻqitib kelingan. 

Ibn Sinoning otasi Abdulloh Balx shahridan boʻlib, Somoniylar amiri Nuh ibn Mansur (967-997) 

davrida Buxoro tomoniga koʻchib, Hurmaysan qishlogʻiga moliya amaldori etib tayinlanadi. U Afshona 

qishlogʻida Sitora ismli qizga uylanib ikki oʻgʻil farzand koʻradi. Oʻgʻillarining kattasi Husayn (Ibn 

Sino), kenjasi Mahmud edi. Husayn 5 yoshga kirgach, Ibn Sinolar oilasi poytaxt Buxoroga koʻchib 

keladi va uni oʻqishga beradilar. 10 yoshga yetaretmas Ibn Sino Qurʼon va adab darslarini toʻla 

oʻzlashtiradi. Ayni vaqtda u hisob va al-jabr bilan ham shugʻullanadi, arab tili va adabiyotini mukammal 

egallaydi. Ibn Sinoning ilm sohasidagi dastlabki ustozi Abu Abdulloh Notiliy edi. U el orasida hakim va 

faylasuf sifatida mashhur boʻlgani uchun otasi Ibn Sinoni unga shogirdlikka berdi. Notiliyning qoʻlida 

olim mantiq, handasa va falakiyotni oʻrgandi va baʼzi falsafiy masalalarda ustozidan ham oʻzib ketdi. 

Ibn Sinoning aql-zakovatini koʻrgan ustozi otasiga uni ilmdan boshqa narsa bilan shugʻullantirmaslikni 

tayinlaydi. Shundan soʻng, ota oʻgʻilga ilm oʻrganish va bilimlarini chuqurlashtirish uchun barcha 

sharoitlarni yaratib berdi. Abu Ali tinmay mutolaa qilib, turli ilm sohalarini oʻzlashtirishga kirishdi. U 

musiqa, optika, kimyo, fiqh kabi fanlarni oʻqidi, xususan, tabobatni sevib oʻrgandi va bu ilmda tez 

kamol topa boshladi. 

Ibn Sinoning tib ilmida yuksak mahoratga erishishida buxorolik boshqa bir tabib Abu Mansur 

alhasan ibn Nuh al-Qumriyning xizmati katta boʻldi. Ibn Sino undan tabobat ilmini olib, bu ilmning 

koʻp sirlarini oʻrgangan. Qumriy bu davrda ancha keksayib qolgan boʻlib, 999-yilda vafot etdi. 

 

                                                          

BUYUK   AJDODLARIMIZ   TAʻLIMOTIDA   OʻQITUVCHI   BILAN   OʻQUVCHILAR 

OʻZARO   MUNOSABATLARI   MUAMMOSI 

Raxmanova Dilfuza Uchkunovna  

   Chirchiq davlat pedagogika universiteti 

Psixologiya   kafedrasi oʻqituvchisi 

(dilfuza.raxmanova.89@mail.ru) 

Annotatsiya: Ushbu maqolada Abu Ali ibn Sino va Abu  Rayhon  Beruniyning taʻlim va tarbiya   

haqidagi fikrlari soʻz yuritiladi. 

Kalit soʻzlar: Abu  Rayhon  Beruniy, Abu Ali ibn Sino , “Tib qonunlari”, oʻqitish, oʻqituvchi. 

Kirish (Introduction). Barkamol  avlodni  tarbiyalashda  oʻzbek  xalqining  taʻlim - tarbiyaga     

oid tarixiy tajribasini oʻrganish va uni yangi zamon kishisini shakllantirish  va  tarbiyalashda  hayotga  

amaliy  tatbiq  etish muhim ahamiyat  kasb  etadi. 

Ajdodlarimiz taʻlimotlarida bilimni sevish va ardoqlash, olim-u fuzalolarni, ustozlarni hurmat 

qilish, ustoz-shogird munosabatlarida muomala madaniyati, insoniy fazilatlarni eʻzozlash haqidagi ilmiy 

gʻoyalari  oʻzbek  xalqining ogʻzaki ijodi, eposining uzviyligi asosida tarkib   topgan   ilmiy-madaniy  

meʻrosdir. 

 Mavzuga oid adabiyotlarning tahlili (Literature review). Tarixiy  manba  hisoblanmish  ―Avesto‖ 

hozirgi  oʻzbek   millati,  uning  etnik ongi   va  oʻziga  xosligining  ildizlarini   vujudga   keltirgan  davr 

(VII asrgacha)  uchun   qoidalar  va  qonunlarning  toʻplami  hisoblangan. 

Qurʻoni  karim va hadisi  shariflar  asosidagi  taʻlim-tarbiya  va  yosh avlodni  yuksak  fazilatli  

qilib  oʻstirish  boʻyicha  ajdodlarimiz   hayotida tarkib  topgan  milliy  urf-odatlar  maʻnaviyatimiz  

durdonalari – Abu  Nasr Forobiyning ―Fozil odamlar shahri‖, Abu Rayhon Beruniyning ―Qadimgi 

xalqlardan qolgan yodgorliklar‖, Abu Ali ibn Sinoning ―Tib qonunlari‖, Jaloliddin Davoniyning 

―Axloqi Jaloliy‖, Yusuf Xos Hojibning ―Qutadgʻu bilig‖, Alisher Navoiyning ―Mahbub ul-Qulub‖, 

Kaykovusning ―Qobusnoma‖, Saʻdiyning ―Guliston‖, Xusayn Voiz Koshifiyning ―Futuvvatnomai 

sultoniy‖ kabi  asarlarida  atroflicha  bayon  qilingan. Shu  bilan  birga  bu  asarlarda  oʻquv-tarbiya  

jarayonining  asosi hisoblangan oʻqituvchi bilan oʻquvchilar munosabatlarining pedagogik-psixologik   

xususiyatlari   ham   oʻz   ifodasini   topgan. 

Tadqiqot metodologiyasi (Research Methodology). ―Amerikalik  fan  tarixchisi   Sarton  milliy  

tariximizning  yana  bir  yorqin  yulduzi  Abu  Rayhon  Beruniy  faoliyatiga  haqqoniy  baho berar  

ekan,  XI asrni  ―Beruniy asri‖  deb  taʻriflaydi‖. 

Abu Rayhon Beruniy (973-1048) oʻz ilmiy-falsafiy taʻlimotlarida tarbiya masalasiga alohida 

eʻtibor berib, tarbiyada atrof-muhit va jamoaning taʻsiri kuchliligini, bolalarni oʻqitish va tarbiyalash 

jarayonini  toʻgʻri  tashkil  qilishning  muhimligini  eʻtirof etadi. U taʻlimning eng zarur  tarkibiy  

qismlari  deb  quyidagilarni  ifodalagan: 1) aqliy  tarbiya; 2) axloqiy  tarbiya; 3) estetik  tarbiya; 4) 

jismoniy  tarbiya va  mehnat  tarbiyasi; 5) doʻstlik  tarbiyasi  va  baynalminal  tarbiya. 

Beruniyning fikricha, yoshlarni oʻqitish uchun oʻqituvchi tanlash birinchi va asosiy ish deb 

hisoblanib, bolalarni yoshligidanoq, aniqrogʻi 5-6 yoshdan oʻqitish lozim. Buning uchun oʻqituvchining  

xushmuomala,  rostgoʻy,  oʻz  fanini yaxshi biladigan, pokiza, toza va ozoda, yurish va turishda namuna 

boʻlishini  talab  etib, ―agar  tarbiyachi oʻrnak boʻlmasa, aytgan gapiga oʻzi rioya  qilmasa,  uning  

bergan  tarbiyasi  samarasizdir‖, deb uqtiradi . 

Xullas, alloma oʻquv-tarbiya ishlarini tashkil etish, buning uchun zarur shart-sharoitlarni yaratish, 

oʻquv-tarbiya  jarayonini tarbiyalanuvchilarning jismoniy va ruhiy imkoniyat darajalarini hisobga olgan 

holda amalga oshirish  meʻyorlari  haqida  oʻz  ilmiy  xulosalarini  bayon  qiladi. 

 Tahlil va natijalar (Analysis and results). Abu Ali ibn Sino (980-1037) ning arab qomusiy asari  ―Tib 

qonunlari‖da insonning tarbiyasi, bu tarbiyaning turli shakllari, vazifalari va maqsadlarini yoritib, inson  

yosh jihatidan oʻsib borishi bilan unga  taʻlim-tarbiya    berish   vazifasi   ham   oʻzgarib   borishini   

taʻkidlaydi. 

Uning  fikricha, yosh bolalarni  tugʻilgandan  boshlab  tarbiyalash  uchun  avvalo axloqiy  va  aqliy  

tarbiya  usullarini  yaxshi  egallagan, irodali, dono, gʻamxoʻr va dinga ishongan oʻqituvchi va tarbiyachi 

tanlash  lozimligini, uning sogʻlom, tozalikni sevuvchi, sofdil va odamlarga yaxshi munosabatda boʻla  

oladigan  tarbiyachi  boʻlishi  kerakligini  uqtiradi [20]. 

Ibn  Sino  bolalarni  bitta-bittadan  oʻqitishdan  koʻra  jamoada taʻlim-tarbiya  berish, oʻqituvchi 

bilan oʻquvchining munosabatini oʻrnatishni  taklif  etadi. Uning  fikricha, jamoada  oʻqitilganda  

ularning ilmga intiluvchanligi kuchayadi, tengdoshlaridan orqada qolishga gʻururi yoʻl qoʻymaydi. 

Oʻquvchilar oʻrtasida fikr almashish, doʻstlik munosabatlari tiklanib, oʻz huquq va vazifalari haqida 

mulohaza  yuritish  qoidalarini shakllantirishga harakat kuchayadi. Undan tashqari jamoa bolaning nutqi 

oʻsishida, fikrining charxlanishida, xotirasining mustahkamlanishida muhim oʻrin kasb etadi. Ana 

shunday qoidalarga asoslangan oʻquv-tarbiya jarayonigina  yoshlarning  aqliy  va  axloqiy  kamolotini  

taʻminlaydi. 

Xulosa va takliflar (Conclusion/Recommendations). Ibn Sinoning taʻkidlashicha, oʻqituvchi 

oʻquvchilarga taʻlim berishga kirishishdan avval, bolaning xulq-atvorini oʻrganishi va bilimlarini 

tekshirib koʻrishi, uni  nimaga  eʻtibor  berishini  kuzatib, soʻngra  unga hunar  yoki  ilm  turini  tavsiya  

qilishi  maqsadga  muvofiqdir. 

Alloma Abu Ali Ibn Sinoning taʻlim-tarbiya borasida ilmiy-falsafiy taʻlimoti nafaqat Markaziy 

Osiyoda, xatto Gʻarbiy Yevropa mamlakatlarida ham ilgʻor fikrlarning rivojlanishiga katta taʻsir 

koʻrsatdi. 

Foydalanilgan adabiyotlar roʻyxati: 
1. Abu Nasr Forobiy. Fozil odamlar shahri. – Toshkent: Abdulla  Qodiriy  nomidagi  nashriyoti , 1993.- 

224 b. 

2. Abu Rayhon Beruniy. Tarvixlar (―Javohirot kitobi‖dan        ―Mineralogiya ‖)  – Toshkent:  Meros, 

1991.- 13 b. 

3.  Abu  Ali  Ibn  Sino. Tib  qonunlari. 3 jildlik  saylanma. – Toshkent: Fan, 1992.- 453 b. 

4.Uchkunovna, Raxmanova Dilfuza. "Buyuk ajdodlarimiz taʻlimotida sogʻlom avlodni 

tarbiyalash." Pedagog 1.2 (2022): 186-190. 

PSIXOLOGIYANI OʻRTA ASRLARDA RIVOJLANISHI 

Raxmanova Dilfuza Uchkunovna  

   Chirchiq davlat pedagogika universiteti 

Psixologiya   kafedrasi oʻqituvchisi 

(dilfuza.raxmanova.89@mail.ru) 

Abdusamatova Nurixon Abduvohid qizi  

Chirchiq Davlat Pedagogika universiteti 

Pedagogika va psixologiya yoʻnalishi  

3-bosqich talabasi 

Annotatsiya: Ushbu maqolada Abu Ali ibn Sinoning psixologik qarashlari haqidagi fikrlari soʻz 

yuritiladi. 

Kalit soʻzlar:, Abu Ali ibn Sino,psixologiya,sharq, Oʻrta Osiyo,tarix, ruhiy quvvatlar. 

Kirish (Introduction). Sharqda psixologik qarashlarning paydo boʻlishida buyuk sharq 

mutafakkirlarining roli kattadir. Ular orasida Al- Xorazmiy (783-850),  Al-Farobiy (873-950),  Abu 

Rayxon Beruniy (9731048),  Abu-Ali Ibn Sino (980-1037),  Mirzo Ulugʻbek (1324-1409) kabilar 

oʻzlarining inson psixikasi va yosh avlodni tarbiyalashga doir boy fikrlari va qarashlarini meʻros sifatida 

qoldirganlar.   

Oʻrta asr psixologik  qarashlarida  Oʻrta  Osiyolik  mashhur  mutafakkirlar Forobiy,  Beruniy  va  

Ibn  Sinoning  psixologiya  sohasidagi  fikrlari muhim ahamiyatga  egadir. Oʻrta Osiyo xalqlari boshqa 

dunyoviy fanlar qatori psixologiya fani sohasida ham boy merosga ega. Xalqimizning buyuk 

namoyandalari, butun dunyoda nomi tarqalgan mutafakkirlar, olimlar va shoirlar inson ruhiy 

jarayonlarini talqin etishda oʻz zamonasi uchun ilgʻor fikrlarni olgʻa surdilar. Bu mutafakkirlardan 

Forobiy, Ibn Sino va Beruniylarning psixologiya sohasidagi fikrlari, milliy psixologiya tarixi va  hozirgi 

mustaqillik davri uchun gʻoyat katta ahamiyatga egadir.  

IX - XI asrlarda ijod etgan mutafakkirlarimiz  hayoti Oʻrta Osiyo,  umuman yaqin va  Oʻrta 

Sharqda iqtisodiy va siyosiy ziddiyatlar kuchaygan,  har xil ijtimoiy tabaqalar oʻrtasida kurashlar avjiga 

chiqqan, turli-tuman gʻoyaviy oqimlar orasida keskin kurashlar boshlangan bir davrga toʻgʻri keldi. Shu 

davrda ijtimoiy hayotning boshqa sohalaridagi kabi inson ruhini talqin qilish borasida  ham turli 

yoʻnalishlar va oqimlar oʻrtasida keskin kurash ketar edi. Oʻrta Osiyo mutafakkirlarining ilmiy ijodi 

materialistik yoʻnalishni yanada rivojlantirish, mustahkamlashda alohida ahamiyat kasb etdi. 

Mavzuga oid adabiyotlarning tahlili (Literature review). Oʻz  davrining zabardast olimi Ibn 

Sino (980-1057) ilmiy merosida psixologiya masalalariga ham katta eʻtibor berganligini koʻramiz. 

Mutafakkirlar orasida ayniqsa Ibn Sinoning mantiq,  metafizika,  tabiy fanlar haqidagi fikrlari oʻsha 

davr ilmiy taraqqiyotiga katta hissa qoʻshdi. U maxsus psixologik muammolar bilan shugʻullangan 

olimlardan biridir. Uning rux haqida,  asab tizimi,  miyaning funksional tuzilishi haqidagi fiklari hozirgi 

zamon psixologiyasini,  psixikaning mexanizmlarini oʻrganishda ahamiyatlidir. Uning temperament 

tiplari toʻgʻrisidagi taʻlimoti psixologiyaga qoshgan eng katta hissasidir. Ibn Sino birinchi boʻlib 

psixoterapevtik usullarni qoʻllagan olimdir. U oʻzidan ilgari oʻtgan olimlar - Forobiy, al-Qonun, ar-

Roziy va boshqalarning psixologiya sohasidagi taʻlimotlarini mukammal oʻrgandi va hattoki, maxsus 

asarlar ham yozib qoldirdi. Jumladan, ―Jon toʻgʻrisida‖, ―Tushni yoʻyish kitobi‖, bulardan tashqari, ―Tib 

qonunlari‖, ―Shifo beruvchi kitob‖, ―Donishnoma‖ va boshqa asarlarida psixologiyaga doir koʻpgina 

muammolarni hal qilishga harakat etgan. Ibn Sinoning psixologiya masalalari bilan shugʻullanishiga 

